
«Mahalla tinch va ahil bo‘lsa,  

jamiyatimiz tinch va hamjihat bo‘ladi.  

Mahalla rivojlansa, butun 

 mamlakatimiz yuksaladi»  

 Sh. M. Mirziyoyev 

                                     O’zbekiston Respublikasi 

Prezidenti 

2026-yil mamlakatimizda “Mahallani rivojlantirish va jamiyatni 

yuksaltirish yili” deb e’lon qilindi. Ushbu tashabbus mahallaning nafaqat 

ijtimoiy, balki iqtisodiy faollik, tadbirkorlik va moliyaviy barqarorlik 

markazi sifatidagi o‘rnini yanada mustahkamlaydi. 

Yurt obodligi, avvalo, mahalladan boshlanadi. Aynan mahalladagi yoʻl, 

suv, elektr va transport taʼminoti, bogʻcha, maktab va oilaviy poliklinikadagi 

shart-sharoitlarga qarab, odamlar islohotlarimizga baho beradi. Shu bois 

mahalla tizimini rivojlantirish davlat siyosatining ustuvor yoʻnalishi boʻlib 

kelgan va shunday boʻlib qoladi.Mahalla infratuzilmasini tubdan yaxshilash 

orqali biz mamlakatimizni har tomonlama rivojlantirish, uning qiyofasini 

yanada goʻzal va obod qilish borasidagi ishlarni davom ettiramiz. 

Hozirgi vaqtda qaysidir mahallada yoʻl, qaysi birida suv yoki elektr 

masalasi, boshqasida bogʻcha, maktab, tibbiyot, yana birida uy-joy bilan 

bogʻliq masalalarga alohida-alohida yechim berilmoqda. Ochiq aytish kerak, 

buning oʻzi bilan mahalladagi barcha masalalarni toʻliq hal boʻlib qolmaydi. 

Shuning uchun kelgusi yildan mahallani rivojlantirish boʻyicha kompleks 

yondashuv joriy etiladi.Albatta, bugungi murakkab zamonda yoshlarimizni 

turli sinovlarga chidamli, vatanparvar insonlar etib tarbiyalash, xalqimizni 

yanada birlashtirish va jipslashtirishda, hech shubhasiz, o‘zini o‘zi 

boshqarishning noyob tizimi bo‘lgan mahallaning o‘rni va ahamiyati katta 

ekani ta’kidlandi.Mahalla va yaxshi qo‘shnichilik o‘zaro uyg‘un 

qadriyatlardir. Ular jamiyatda ijtimoiy kapitalni yanada boyitishga beqiyos 

hissa qo‘shadi. 

          Mamlakatimizda o‘tkazilgan ijtimoiy so‘rovlarda ishtirok 

etganlarning 90 foizi o‘zini mahalla jamoasining bir qismi deb hisoblashi 

ham shundan dalolat beradi. Mahallaga shu asosda Vatan taqdiriga 

daxldorlik tuyg‘usining yuqoriligi ushbu institut, avvalo, ijtimoiy 

birdamlik manbai ekanini ko‘rsatadi. 



Yangi O'zbekistonni barpo etish, milliy yuksalish poydevorini 

yaratishga qaratilgan hayotbaxsh islohotlar yildan yilga kengayib, yangicha 

ma'no-mazmun bilan boyib boryapti. Bu jarayonda xalqimizning faol 

ishtirokini ta'minlash, erkin fuqarolik jamiyati, buyuk va qudratli davlat 

poydevorini yurtdoshlarimiz bilan birga qurish yo'lida dadil qadam 

tashlanyapti. Bunday ezgu maqsadlarga erishishda mahalla institutining o'rni 

muhim. Shu bois, odamlarning quvonchu tashvishidan doimo xabardor 

bo'lish mahallaning asosiy vazifasi ekani bot-bot aytiladi. Mahalla xalq bilan 

davlat o'rtasidagi ko'prik bo'lishi kerakligi ta'kidlanib, bu yo'nalishdagi 

ishlarni tashkil etishning huquqiy va tashkiliy jihatlari yildan yilga 

takomillashmoqda. 

Zero, bugungi globallashuv davri ma'naviy-ma'rifiy sohadagi ishlarni 

aslo susaytirishga yo'l bermaydi. Prezidentimiz ta'kidlaganidek, ma'naviy 

tarbiya ishlarini endi mutlaqo yangicha usulda olib borishimiz 

kerak. “ezgulik – shiorimiz, ma'rifat – qurolimiz”g'oyasi asosida bu 

jarayonni avvalo oiladan, mahalladan boshlashimiz lozim. Bu borada 

jamoamizda salohiyat va imkoniyat etarli. Ishonchim komilki, 

zimmamizga yuklangan vazifalarni munosib ado etib, xalqimizni rozi 

qilishga erishamiz. 

 

2026 yil “Mahallani rivojlantirish va jamiyatni yuksaltirish yili”ga atab 

“Mahallalar rivojlansa , jamiyat yuksaladi”deb nomlangan  

tavsiya ro’yxat tashkil qilindi. 

Jamiyatimizda turli xil fikr va qarashlar bo‘lishi tabiiy. Bu – 

demokratiyaning birlamchi talabi. Ammo millati, tili va dinidan qat’i 

nazar, 38 millionli el-yurtimizni birlashtiradigan ulug‘ bir g‘oya bor. U 

ham bo‘lsa, Vatan manfaati, xalqimiz manfaatidir. Mana shunday buyuk 

maqsadga erishishda mahalla tizimining o‘rni va ta’siri 

beqiyos. Chunki mahalla tinch va ahil bo‘lsa, jamiyatimiz tinch va 

hamjihat bo‘ladi. Mahalla rivojlansa, butun mamlakatimiz yuksaladi. 

Mazkur tavsiya ro’yxat kitobxonlarga bilimlarini oshirish va mustaqil 

fikrlash ko’nikmalarini rivojlantirish imkonini beradi. 

